
答江琰書

作者：王僧孺　南北朝

本作品收錄於《王左丞集》和《全梁文/卷五十一》

猥惠嘉音，用蠲疾首，發函伸紙，朗若披雲，等嶰谷之清音，比洞庭之高曲，辭則美矣，

而擬其非倫，譬享海鳥以醇醪嘉膳，栖林�以崇楹曾拱，苟非其實，立有驚怖；況復以

一離訴棄，賓實漼然，豈復能使一笥可輕，八廚斯引，且登清漢，乍棄黃汗，望影析支，

爭塗再楫，其或蹲林臥石，籍卉班荊，不過畯野老，漁父樵客，酌醴焚枯，鳴鳴相勞，

羹藜含糗，果然滿腹，寧有幡旗貴客，車馬大賔，獻書儘先賢之德，作頌罄前皇之美？

豈不俯拾青紫，坐享大夫？況復詠高梧而賦修竹，背清淮而遊長苑，留東閣以從容，登

石室而高視，豈與夫身沒名隕，同年而共毀譽哉？

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

